
Соңғы жылдары пайда болып, жасөспірімдердің ойыншығына айналып кеткен электронды темекінің қандай зияны бар және онымен қалай күресуге болады?
Кішкене балалар қызығушылықпен бастап,одан әрі тәуелді болып қалып жатқан, көп жастар нағыз зиянын әлі түсінбеген бұл темекінің түрінің заңсыз сатылуына не себеп екендігін түсіну үшін көптеген сарапшылардың ойымен таныстым.Ересек адамдардың осы мәселедегі ойын біліп,жүргізіліп жатқан шараларды зерттедім. 

Қай жерге көз салсақ та қолдарына түтікше ұстап, аппақ буын будақ-татқанға әуестенген оқушылар электронды темекінің зиянына аса үңіле қоймайтыны белгілі. Осы түтікшенің зияны азырақ деген мифті «Темекі түтінінен азат Қазақстан» ұлттық коалициясының жетекшісі Жәмилә Садықова жоққа шығарып отыр. 

Ол Егемен Қазақстан сайтына берген сұхбатында: "Қыздырылатын табак aikos, glo және вейптің кәдімгі темекіге қарағанда никотині аз деген тұжырым жалған. Біріншіден, біз вейптің қаптамасында көрсетілгеніне қарағанда әлдеқайда көп никотин анықтадық. Сұйық түрдегі химиялық қоспа ауыз ұртында тез сорылып, қан жүйесіне бірден түседі. Бұл миды никотинмен улау деген сөз. Тіпті вейпті қолданатын балалар есінен танып құлауы мүмкін. Екіншіден, вейпті шегетін ересектерде никотинге деген тәуелділік одан әрі артады. Орташа есеппен әрбір вейпте 6-62 мг дейін никотин бар. Сондықтан табак өнімдерімен айналысатындардың «электронды темекіде никотин аз» деген сөзіне сенудің қажеті жоқ." - деген екен.

Неліктен электорынды темекі шыға салысымен оны сатып алушылар саны бірден көбейіп кетті деген сұраққа жауапты  «Республикалық психикалық денсаулық ғылыми-практикалық орталығы» ШЖҚ РМК Павлодардағы филиалының аға дәрігері Мәди Тоқанов Егемен Қазақстан сайтында берген екен. Оның айтуынша,вейптер қол-жетімді болғандықтан тұтынатындар қатары да көбеюде.
-Жастар және ересек адамдар арасында электронды темекі шегу белең алуы қауіп болып тұр. Сұранысқа сай темекінің де түрі көп. Олардың құрамында не бар екенін ешкім біле бермейді. Мәселен, Қазақстанда вейптің құрамын зерттейтін зертханалар жоқ. «Ешқандай залалы жоқ, тек түтін шығарады» деген шындыққа жанаспайды. Бірақ сол түтіннің ішінде көптеген консергендер бар. Ол ағзаға өте зиян. Әрине оның зияндылығы ең соңында ғана байқалады. Тіпті уақыт өте келе зияндылық әсері күшейе түседі. Ғылыми деректер бойынша 70-80 пайызы осы электронды темекіні қолданатын адамдар қатерлі ісікке, онкологиялық ауруларға шалдығады.

Электронды темекінің зияны белгілі болды. Ал оны жастар неліктен қолданатына жайында әр адамның ойы әр түрлі. Бірі олар «Жоқ, болмайды» деген дүниені жастар қызығып істейді десе, енді бірі жасөспірімдердің әуестігіне үйдегі ата-аналардың балаларына уақытында көңіл бөлмеуінің әсері дейді.

Пульмонолог-дәрігер, республикалық аймақаралық пульмонологиялық комиссиясының төрағасы Константин Гаркаловтің kaz.inform.kz сайтындағы пікірінше, көпшілік ойлайтындай, электронды темекі шылым шегуді тастап кетуге көмектеспейді. Бұл туралы тіпті темекі өнімдерін өндірушілердің өзі айтпайды. Олар темекі шегуді қоя алмайтындар туралы «алаңдаушылық» кейіп танытып, оларға «зиянсыз» темекі өнімдеріне ауысуды ұсынады. Бұрын бұл дозасы азырақ жіңішке темекі болса, қазір олар – электронды. Бірақ темекінің зиянсыз немесе дозасы аз түрі жоқ.

Аты- жөнін жарияламауды өтінген 15 жасар жасөспірімнің айтуынша,ол электронды темекіні алғаш рет үлкен сыныптағы балалардың ұсынысымен шегіп көргендігін айтады. Одан соң, қасындағы балалармен қызығып, өздеріне ортақ "вейп" сатып алған көрінеді." Бастапқыда қызығушылықпен бастап едім, одан кейін тәуелді болып қалады екенсің" дейді жасөспірім.

Осы тұста ескере кететін бір жайт, осындай кәмелет жасына толмаған жасөспірімдерге электронды темекінің заңсыз сатылуы.Қазіргі таңда кез-келген дүкенде темекі тек жиырма бір жасқа толған ересек адамдарға сатылады. Алайда, электронды темекі кез-келген сатып алушыға беріле беруі өте қауіпті. Осының бір шешімін табу үшін жүргізіліп жатқан шаралар да жоқ емес. Қазіргі таңда электронды темекі сатумен заңды айналысып жүрген саудагерлерге оны жасөспірімдерге сатуға тиым салынған. Алайда, бұл іспен заңсыз айналысып жүргендер де қаншама.Қанша тиым салынса да,әркімнің аузына қақпақ болып, аңдып жүре алмаймыз. Сол себепті, тиым салып қана қоймай, оның зияны жайында халыққа, мектеп оқушыларына түсіндірме жұмыстарын көп жүргізген дұрыс.Сарапшылардың ескерте кеткен зияндары,ғалымдардың зерттеулерінен бұл нәрсенің орасан зиянына толықтай көз жеткізуге болады. Алайда, үйде ата-анасы, мектепте мұғалімдер жүргізетін ескертулер әлдеқайда нәтижелі болар.


